Павлодар облысына жұмыс сапарымен Қазақстан Республикасы Парламенті Мәжілісінің депутаттары, «Nur Otan» партиясы Фракциясының мүшелері Глеб Щегельский, Александр Суслов және Ольга Шишигина келді.  
           Павлодар облыстық кардиологиялық орталығына барған кезде медициналық мекеменің директоры Әділ Дюржанов депутаттарды еліміздің жетекші мамандандырылған орталықтарының бірі қызметімен таныстырды. 

Бүгінде кардиоорталық заманауи кардиохирургия мен интервенциялық кардиологияның барлық бағыттарын біріктіреді және ересектерге де, балаларға да көмек көрсетеді.  

- Павлодар кардиоорталығы, соңғы буындағы жоғары технологиялық медициналық жабдықтармен жабдықталған, бұл өңір халқының өмір сүру ұзақтығын арттыруға және сапасын жақсартуға мүмкіндік береді, - деп атап өтті Мәжіліс депутаты Ольга Шишигина.   
Халық қалаулыларын көптеген ауруларды зерттеу және анықтау тәсілдері, жүрек-қантамыр жүйесінің түрлі ауруларын жылдам және сапалы диагностикалауға мүмкіндік беретін диагностикалық емшаралардың түрлері және т.б. қызықтырды. 

